
	1. ՀՀ աշխատանքի և սոցիալական հարցերի նախարարություն 
	07.12.2023

	2. 
	N ՆՄ/ԳԽ/31254-2023

	«Սահմանադրական դատարանի մասին» սահմանադրական օրենքի 88-րդ հոդվածի 3-րդ մասից առաջարկում ենք հանել «՝ սույն հոդվածի 4-րդ մասի պահանջների պահպանմամբ» բառերը և 1-ին նախադասությունից հետո լրացնել հետևյալ բովանդակությամբ՝ նոր նախադասությամբ․
«Սույն մասով սահմանված կարգով կենսաթոշակը հաշվարկելիս, եթե հավելավճարի չափը գերազանցում է պաշտոնային դրույքաչափի 30 տոկոսը, ապա կենսաթոշակի սույն մասով նախատեսված հաշվարկի մեջ հավելավճարի գումարը հաշվարկվում է պաշտոնային դրույքաչափի 30 տոկոսի չափով:»:

	Ընդունվել է մասնակի:
«Սահմանադրական դատարանի մասին» սահմանադրական օրենքի 88-րդ հոդվածի 3-րդ մասից նախագծով հանվել է «՝ սույն հոդվածի 4-րդ մասի պահանջների պահպանմամբ» բառերը: Նախագիծը նոր՝ «Սույն մասով սահմանված կարգով կենսաթոշակը հաշվարկելիս, եթե հավելավճարի չափը գերազանցում է պաշտոնային դրույքաչափի 30 տոկոսը, ապա կենսաթոշակի սույն մասով նախատեսված հաշվարկի մեջ հավելավճարի գումարը հաշվարկվում է պաշտոնային դրույքաչափի 30 տոկոսի չափով:» նախադասությամբ լրացնելու առաջարկը չի ընդունվել՝ հաշվի առնելով, որ ՀՀ ստանձնած միջազգային պարտավորություններից բխում է, որ դատավորը պետք է ստանա այնպիսի կենսաթոշակ, որի չափը հնարավորինս մոտ լինի որպես դատավոր նրա վերջին ստացած աշխատավարձի չափին (հիմքերը ներկայացված են նախագծի հիմնավորմամբ):

	«Սահմանադրական դատարանի մասին» սահմանադրական օրենքում փոփոխություն կատարելու մասին սահմանադրական օրենքի նախագծի 2-րդ հոդվածի 2-րդ մասը առաջարկում ենք շարադրել հետևյալ խմբագրությամբ.
«2. Մինչև սույն օրենքն ուժի մեջ մտնելը նշանակված կենսաթոշակները «Սահմանադրական դատարանի մասին» օրենքի 88-րդ հոդվածի 3-րդ մասով սահմանված կարգով հաշվարկվում են սույն օրենքն ուժի մեջ մտնելու ամսվան հաջորդող ամսվա 1-ից, եթե կենսաթոշակի գործում առկա է Սահմանադրական դատարանի անդամի պաշտոնից ազատվելու (լիազորությունները դադարելու կամ դադարեցվելու) օրվա դրությամբ պաշտոնային դրույքաչափի և հավելավճարի չափի մասին փաստաթուղթը կամ այն ներկայացվել է սույն օրենքն ուժի մեջ մտնելու օրվանից հետո՝ վեց ամսվա ընթացքում։ Այդ փաստաթուղթը սույն մասում նշված ժամկետից հետո ներկայացնելու դեպքում կենսաթոշակը սույն մասի համաձայն հաշվարկվում է այն ներկայացնելու ամսվան հաջորդող ամսվա 1-ից։ Սույն մասում նշված դեպքում, եթե հաշվարկված կենսաթոշակի չափը ցածր է նախկին չափից, ապա կենսաթոշակը վճարվում է նախկին չափով:»:
	Չի ընդունվել
ՀՀ սահմանադրական դատարանը իր որոշումներով բազմիցս անդրադարձել է դատավորների կենսաթոշակի հետ կապված իրավահարաբերությունները կարգավորող նորմերի սահամանդրականության հարցին՝ արձանագրելով, որ կենսաթոշակի չափը հնարավորինս մոտ պետք է լինի որպես դատավոր նրանց վերջին ստացած աշխատավարձի չափին, կենսաթոշակի չափը պետք է աշխատավարձի հետ գտնվի ողջամիտ հարաբերակցության մեջ: Ուստի նախագծով նախատեսվում է վերոգրյալ սահմանադրական սկզբունքի պահպանումը ապահովել նաև մինչև նախագծի ընդունումը ընկած ժամանակահատվածում գործող նորմերի համար՝ սահմանելով, որ օրենքի գործողությունը տարածվում է մինչև դրա ուժի մեջ մտնելը ծագած հարաբերությունների վրա (ընդ որում օրենքի գործողությունը տարածվելու է ՀՀ սահմանադրական դատարանի երկու պաշտոնաթող և մեկ գործող դատավորի կենսաթոշակի վրա):

	3. ՀՀ ֆինանսների նախարարություն
	08.12.2023

	
	N 01/11-4/23985-2023

	«Սահմանադրական դատարանի մասին» սահմանադրական օրենքում փոփոխություն կատարելու մասին սահմանադրական օրենքի նախագծի վերաբերյալ դիտողություններ և առաջարկություններ չկան։ Միաժամանակ հաշվի առնելով, որ նախագծերի ընդունումը կհանգեցնի ՀՀ պետական բյուջեի ծախսերի՝ 10,507,719 ՀՀ դրամի չափով ավելացման, կարևորում ենք ոլորտը կարգավորող ՀՀ աշխատանքի և  սոցիալական հարցերի նախարարության դիրքորոշումը:
	Ընդունվել է ի գիտություն

	4. Մարդու իրավունքների պաշտպան
	11.12.2023

	
	N 01/13.1/4685-2023

	«Սահմանադրական դատարանի մասին» սահմանադրական օրենքում փոփոխություն կատարելու մասին սահմանադրական օրենքի նախագծի վերաբերյալ նկատառումներ չկան:
	Ընդունվել է ի գիտություն



